
31 მარტს, ხარაგაულის მუნიცი-
პალიტეტის სოფელ ბორითში, გა-
ნახლებული სკოლამდელი აღზრდის 
დაწესებულება იმერეთის გუბერ-
ნატორმა, ბატონმა გივი ჭიჭინაძემ, 
ხარაგაულის მუნიციპალიტეტის 
გამგებელმა, კობა ლურსმანაშვილ-
მა, მუნიციპალიტეტის საკრებულოს 
თავმჯდომარემ ქალბატონმა ინგა 
მაღრაძემ, ბორითის ადმინისტრაცი-
ული ერთეულის დეპუტატმა, ქალბა-
ტონმა მანანა ბარბაქაძემ და სკოლამ-
დელი აღზრდის დაწესებულებათა 
გაერთიანების დირექტორმა, ქალბა-
ტონმა ირმა სებისკვერაძემ გახსნეს. 
ბორითის ადმინისტრაციულ ცენტრ-
ში, უკვე არსებული საბავშვო ბაღის 
ბაზაზე დამატებით 2 ჯგუფი გაიხს-
ნა. აქამდე ბაღში მხოლოდ ერთი, 
შერეული ჯგუფი არსებობდა, სადაც 
ყველა ასაკის ბავშვი ერთად იყო თავ-
მოყრილი. ახლა უკვე განცალკავებუ-
ლია 2-3 წლამდე, 3-4 წლამდე და 5-6 
წლამდე ასაკობრივი ჯგუფები. განახ-
ლებულ საბავშო ბაღს ახალი გამგე 
ეყოლება, ქალბატონ სოფო უფლი-
საშვილის სახით. იგი ახალგაზრდა, 
ენერგიული, კვალიფიციური და მონ-
დომებული ადამიანია. სკოლამდელი 
აღზრდის დაწესებულება გადამზადე-
ბული პედაგოგებითაა დაკომპლექ-
ტებული.  

გუბერნატორმა, ბატონმა გივი 
ჭიჭინაძემ აღნიშნა, რომ მიმდინარე 
წელს, ხარაგაულისთვის საბავშვო 

ბაღების მშენებლობა ერთ-ერთი მთა-
ვარი პრიორიტეტია. ,,სულ ორიოდე 
თვეა რაც ამ თანამდებობაზე დავი-
ნიშნე და ხარაგაულში უკვე რიგით 
მეორე ბაღი გავხსენით, როგორც 
ვიცი მუნიციპალიტეტში სულ 7 ბაღი 
აშენდა და კეთილმოეწყო. მინდა მად-
ლობა გადავუხადო ამისთვის კობა 
ლურსმანაშვილს და ყველა იმ ადა-
მიანს ვისაც, თუნდაც მცირედი წვლი-
ლი მიუძღვის ამ მართლაც სათუთ და 
მნიშვნელოვან საქმეში. ძალიან სასი-
ამოვნოა, რომ ბაღი 80 ბავშვზეა გათ-
ვლილი, როგორც მითხრეს ბორითის 
ადმინისტრაციულ ერთეულში ბავშ-
ვთა კონტიგენტი მზარდია. ბავშვი, 
რომელიც ასეთ თანამედროვე და კე-
თილმოწყობილ გარემოში აღიზრდე-
ბა ცხოვრებაში უფრო განვითარებუ-
ლი და რეალიზებული იქნება. წლების 

შემდეგ ჩვენ ხომ სწორედ მათ უნდა 
გადავაბაროთ ჩვენი სამშობლოს 
ბედი. ამიტომ აქედანვე უნდა შევუწ-
ყოთ ხელი მათ პატრიოტებად ჩამო-
ყალიბებას, რაშიც ვფიქრობ სკო-
ლამდელი აღზრდის დაწესებულების 
დიდი წვლილიცაა”. 

ბორითის განახლებული საბავშვო 
ბაღი, თანამედროვე, ინვენტარითაა 
აღჭურვილი. იქ ყველაფერია გაკეთე-

ბული იმისთვის რომ ბავშვმა სრულ 
ჰარმონიაში იგრძნოს თავი. მოიპო-
ვოს სიმშვიდე, გაერთოს შესაბამისად, 
მოისვენოს და იკვებოს ჯანსაღად.  

ხარაგაულის მუნიციპალიტეტის გამგე-
ბელი, ბატონი კობა ლურსმანაშვილი, 
გვეუბნება „ძალიან ლამაზი და სასი-
ამოვნო დღეა ყველა ჩვენგანისთვის. 
ბაღი, სადაც ახლა ჩვენ ვიმყოფებით 
მუნიციპალურ საკუთრებაში არ იყო 
და დიდი ძალისხმევა დაგვჭირდა, რომ 
იგი ჩვენს ბალანსზე გადმოგვეტანა. 
რეგიონალური განვითრების ფონდის 
დაფინანსებით შენობას გავუკეთეთ 

რეაბილიტაცია, გავარემონტეთ და 
კეთილმოვაწყვეთ. დღეისათვის ეს 
არის რიგით მეშვიდე ბაღი, რომელიც 
ჩვენ გავხსენით. მთლიანობაში, ამ 

მიმართულებით, გასული ორი წლის 
განმავლობაში მილიონ ნახევარზე 
მეტია გახარჯული. მიხარია და მსი-
ამოვნებს, როცა მოსახლეობა თავად 
გამოთქვამს სურვილს და გამოხატავს 
ინიციატივას, რომ საბავშვო ბაღები 
ჰქონდეთ. ხარაგაულში სკოლამდელი 
აღზრდის დაწესებულებებზე მოთხოვ-
ნა ნიშნავს, რომ მომავალი თაობები  
მრავლდებიან, ყოველივე ეს კი ორმა-
გად სასიხარულოა ჩემთვის”. 

ხარაგაულის  დაბის  №1 საბავშო  
ბაღის პედაგოგებმა, ბორითის საბავშ-
ვო ბაღის  აღსაზრდელებს და მოწვეულ 
სტუმრებს, ე.კიკნაძის სახელობის 
სკოლამდელ დაწესებულებათა გაერ-
თიანებასთან არსებული თოჯინების 
თეატრის მიერ მომზადებული მი-
ნი-სპექტაკლი წარმოუდგინეს, რამაც 
დღევანდელი დღე  ბავშვებისათვის 
კიდევ უფრო შთამბეჭდავი გახადა. 
გაერთიანების დირექტორმა, ქალბა-
ტონმა ირმა სებისკვერაძემ ბაღს საჩუქ-
რად  ველოსიპედები გადასცა, როგორც 
ბიჭებისთის, ასევე გოგონებისთვის.  

ბატონმა გივი ჭიჭინაძემ და კობა 
ლურსმანაშვილმა კი, აღსაზრდელე-
ბი სათამაშოებით და ტკბილეულით 
დაასაჩუქრეს, ხოლო ბაღს მხარის 
რწმუნებულმა და საკრებულოს თავ-
მჯდომარის მოადგილემ მანანა ბარ-
ბაქაძემ ღვთისმშობლის და წმ.მამა 
გაბრიელის ხატი გადასცეს.

თეა ბერიძე

განახლებული საბავშვო ბაღი ბორითში

უახლოეს მომავალში ხარა-
გაულის მუნიციპალიტეტში, 
ბორის სკოლა-პანსიონის ბა-
ზაზე შეზღუდული შესაძლებ-
ლობების მქონე ბავშვებისთ-
ვის დღის ცენტრი გაიხსნება. 
,,ნაბიჯი თანადგომისათვის” 
ასე ჰქვია პროექტს, რომლის 
ფარგლებშიც ცენტრის გახს-
ნა 20 ბენეფიციარზეა დაგეგ-
მილი. 

25 მარტს, აღნიშნული 
პროექტის შესახებ მუნიციპა-
ლიტეტის გამგებელმა კობა 
ლურსმანაშვილმა, მუნიციპა-
ლიტეტის გამგებლის მოად-
გილეებმა, (პაატა გოგოლაძე, 
დავით დევდარიანი) საფინან-
სო-საბიუჯეტო სამსახურის 
უფროსმა ვლადიმერ გელაშ-
ვილმა, სოციალური სამსახუ-
რის უფროსმა ნანა კიკნაძემ, 
ხარაგაულის საგანმანათლებ-
ლო რესურსცენტრის უფროს-
მა დავით კიკნაძემ და თავად 
პროექტის ავტორმა ჰამლეტ 
ბერაძემ იმსჯელეს. 

როგორც პროექტის ავტო-
რი აღნიშნავს, ბორის სკოლას 
ახლაც აქვს პანსიონური მომ-
სახურების გაწევის უფლება, 
თუმცა შშმ ბავშვების მშობ-
ლებს პანსიონში მიღებაზე 
უარით ისტუმრებს, რადგან 
შენობაში ასეთი ბავშვების 

განთავსებისათვის ადაპტირე-
ბული გარემო არ არსებობს. 
„ჩვენი მიზანია, ჩამოყალიბდეს 
„დღის ცენტრი”, სადაც ბენე-
ფიციარებს მაღალი ხარისხის 
მომსახურება გაეწევათ. ვიზ-
რუნებთ შევქმნათ შესაბამისი 
გარემო, რათა ხელი შევუწყოთ 
მათ საზოგადოებაში ინტეგ-
რაციას. მითუმეტეს, როცა 
სკო ლაში ამის ბაზა არსებობს. 
ჩასატარებელია მცირედი სა-
რემონტო სამუშაოები, მოსაწ-
ყობია რამდენიმე ოთახი და 
სველი წერტილები. 

ბორის სკოლა-პანსიონთან 
აქტიურად თანამშრომლობს 
არასამთავრობო ორგანი-
ზაცია ,,ფონდი თბილისის 
მოზარდთა სახლი”. ისინი 
ჩვენი სკოლის მოსწავლეებს 
რეგუ ლარულად ეხმარებიან 
სხვადასხვა სოციალური პა-
კეტებით, მათ შორის ანაზღა-
ურებენ კვების ხარჯებს. ასე, 
რომ თუ სკოლა-პანსიონის 
ბაზაზე ,,დღის ცენტრი” ჩამო-
ყალიბდება არასამთავრობო 
ორგანიზაცია შშმ ბენეფიცი-
არებსაც გაუწევს ანალოგიურ 
მომსახურებას.” 

წარმოდგენილი პროექტის 
მიმართ მხარდაჭერა გამოხატა 
მუნიციპალიტეტის გამგებელ-
მა კობა ლურსმანაშვილმა. მი-

სივე თქმით ,,ხარაგაულში შშმ 
ბავშვებისათვის „დღის ცენტ-
რის” გახსნა ძალიან მნიშვნე-
ლოვანია. ბორის სკოლა-პან-
სიონში ამის ყველა რესურსი 
არსებობს და ვფიქრობ, მინი-
მალური დანახარჯებით მაქ-
სიმალურ ეფექტს მივიღებთ. 
თუ მომავალში პროექტის გა-
ფართოებაზე იქნება საუბარი, 
გამოჩნდებიან დაინტერესებუ-
ლი პირები ან ორგანიზაციები 
და საინტერესო წინადადებებს 
შემოგვთავაზებენ ჩვენ ამას, 
რა თქმა უნდა მივესალმებით.”

მუნიციპალიტეტის გამგებ-
ლის განცხადებით, ხარაგაულ-
ში „დღის ცენტრის” შექმნის-
თვის საჭირო თანხა 40 ათასი 
ლარი, მუნიციპალიტეტის ბი-
უჯეტიდან, ადმინისტრაცი-
ული ხარჯებით მიღებული და-
ნაზოგით დაფინანსდება.

დღის ცენტრის ჩამოყალი-
ბების შემდეგ, ცენტრის ფუნქ-
ციონირების უზრუნველყოფა 
განხორციელდება საქართვე-
ლოს შრომის, ჯანმრთელობის 
და სოციალური დაცვის სამი-
ნისტროს - „დღის ცენტრების 
ქვეპროგრამის” ფარგლებში 
გაცემული ვაუჩერული და-
ფინანსებით. სამინისტროდან 
გამოყოფილი თანხით უზრუნ-
ველყოფილი იქნება თანამშ-
რომელთა ხელფასები და ბე-
ნეფიციართა ტრანსპორტის 
ხარჯები.

ადგილობრივი ბიუჯეტიდან 
გამოყოფილი თანხით კი პან-
სიონის ინფრასტრუქტურის 
მოწყობაა დაგეგმილი.

ჰამლეტ ბერაძემ მადლობა 
გადაუხადა მუნიციპალიტეტის 
ხელმძღვანელობას პროექტის 
დადებითად შეფასებისთვის.

 აღნიშნული პროექტის  და-
ფინანსების საკითხზე  დეპუ-
ტატები  6 აპრილის საკრებუ-
ლოს სხდომაზე იმსჯელებენ. 

ეკა შავიძე

30 მარტს საკრებულოს 
ბიუროს რიგგარეშე სხდომა-
ზე   დეპუტატებმა სხვადასხ-
ვა მნიშვნელოვანი საკითხები 
განიხილეს. საფინანსო-საბი-
უჯეტო სამსახურის უფროს-
მა, ვლადიმერ გელაშვილმა,  
მათ   საბიუჯეტო ცვლილება 
გააცნო. ადმინისტრაციული 
სამსახურის უფროსმა, კახა-
ბერ გოლუბიანმა კი ,,ხარაგა-
ულის     მუნიციპალიტეტის 
გამგეობის საშტატო ნუსხაში” 
ცვლილების შეტანის თაობაზე 
გააკეთა  მოხსენება.  მისივე 
თქმით,  ბორითისა და ვარძიის 
ადმინისტრაციულ  ერთე-
ულებში, აუცილებლობიდან 
გამომდინარე,  საჭიროა   უფ-
როსი სპეციალისტების შტა-
ტების დამატება. 

ბიუროს წევრებმა   ბორის 

სკოლა-პანსიონში  შეზღუდუ-
ლი შესაძლებლობების მქონე 
პირებისათვის დღის ცენტრის 
შექმნის შესახებაც  იმსჯე-
ლეს.     დეპუტატების უმრავ-
ლესობამ ცენტრის შექმნას 
დადებითი შეფასება მისცა.  
საფინანსო-საბიუჯეტო  კომი-
სიის თავმჯდომარის,  ვარლამ 
ჭიპაშვილის თქმით, მისასალ-
მებელია, რომ ხარაგაულში  
ასეთი მნიშვნელოვანი პროექ-
ტი განხორცილდება. არ აქვს 
მნიშვნელობა ვინ იქნება ამის 
ინიციატორი, მთავარია საქმე 
გაკეთდეს და  ამ სტატუსის 
მქონე ადამიანებმა შესაბამისი 
მომსახურება მიიღონ. 

საკრებულოს განათლების, 
კულტურისა და ახალგაზრ-
დულ საქმეთა კომისიის თავმ-
ჯდომარემ  მარინა ვეფხვაძემ 

განაცხადა, რომ შშმ დღის 
ცენტრის შექმნისათვის, ყვე-
ლაზე კარგი მატერიალური 
ბაზა ბორის სკოლა-პანსიონ-
შია. ცენტრი, რომ სხვაგან 
განვათავსოთ გაცილებით 
მეტი თანხებია საჭირო. 

ბორის სკოლა-პანისონში, 
განსაკუთრებული საჭირო-
ების მქონე პირებისთვის, 
დღის ცენტრის შექმნის შესა-
ხებ განსხვავებული პოზიცია 
აქვს საკრებულოს თავმჯდო-
მარეს ინგა მაღრაძეს. იგი ცენ-
ტრის შექმნის წინააღმდეგი 
არ არის, თუმცა  ბორის სკო-
ლა-პანსიონში ამის რესურსს 
ვერ ხედავს.  ქალბატონი ინგა 
განმარტავს, რომ ასეთ ცენტ-

ბიუროს სხდომა  ცხარე დებატების ფონზე 
წარიმართა

  უახლოეს მომავალში ხარაგაულში შშმ 
ბავშვებისთვის დღის ცენტრი გაიხსნება

28 მარტს ხარაგაულს სა-
ქართველოს შრომის ჯანმრ-
თელობისა და სოციალური 
დაცვის სამინისტროს წარმო-
მადგენლები ეწვივნენ. მათ 
ხარაგაულის მუნიციპალი-
ტეტის გამგებელთან კობა 
ლურსმანაშვილთან და გამ-
გებლის მოადგილესთან პა-
ატა გოგოლაძესთან ერთად, 
პატარა ხარაგაულში ემერ-
ჯენს ამბულატორია   მოინა-
ხულეს,  რომლის მშენებლო-
ბაც უკვე დასრულებულია.  
ჯანდაცვის სამინისტროს 
წარმომადგენელმა დავით ბი-
ბილაშვილმა აღნიშნა, რომ 
უახლოეს დღეებში  ხარაგა-

ულის ამბულატორია სამედიცინო ინვენტარით აღიჭურვება. გამგებლის, კობა ლურსმანაშვილის 
ინფორმაციით, სამედიცინო აპარატურის შემოტანა-დამონტაჟების პროცესის პარალელურად 
განხორციელდება ამბულატორიის სხვა საჭირო ინვენტარით შეივსება. ხარაგაულში ემერჯენს ამ-
ბულატორიის გახსნა 15 აპრილისთვისაა დაგეგმილი.

ხარაგაულში ემერჯენს ამბულატორიის გახსნა 
15 აპრილისთვისაა დაგეგმილი

გაგრძელება  2 გვ.

რების შექმნაზე უფრო მეტი უნდა 
ვიმუშაოთ და ასე ერთი ხელაღებით 
არ უნდა მივიღოთ გადაწყვეტილება. 

თემასთან დაკავშირებით თავისი 
პოზიცია აქვს საღანძილის მაჟორი-
ტარ დეპუტატს  დავით კიკნაძეს: 
„სამი თვის  წინ  ცენტრალურმა ხე-
ლისუფლებამ, მათ შორის განათ-
ლებისა და მეცნიერების, ასევე ჯან-
დაცვის სამინისტროებმა შეიმუშავეს 
ერთობლივი პროექტი დღის ცენტ-
რების შექმნის შესახებ.  პროექტის 
ფარგლებში, ხარაგაულიდან  მონა-
ცემები ბორის სკოლა-პანსიონის შე-
სახებ   გადაიგზავნა.  დღის ცენტრს 
შესაბამისი სტრუქტურული ბაზა და   
სპეც-პედაგოგები სჭირდება. ბორის 
სკოლას ამის რესურსი ნამდვილად 
გააჩნია და შესაძლებელია მის ბაზა-
ზე ზემოთ ხსენებული ცენტრი თავი-
სუფლად შეიქმნას”. 

 ინგა მაღრაძე დავით კიკნაძის 
მიერ გაკეთებულ განცხადებას გა-
მოეხმაურა და აღნიშნა: ,,ბორის სკო-
ლაში ჩვეულებრივი საჯარო სკოლის  
პედაგოგები არიან და ისინი განსა-
კუთრებული საჭიროების მქონე ბავშ-
ვებისთვის სათანადო სწავლებას ვერ 
განახორციელებენ.”

,,როგორ გეკადრებათ ქალბატონო 
ინგა, მიმართა  დავით კიკნაძემ საკ-
რებულოს თავმჯდომარეს, ბორის 
სკოლა  პანსიონურ მომსახურებასაც 
გულისხმობს.  ეს  კი იმას ნიშნავს, 
რომ  სპეციალური საჭიროების მქო-
ნე მოსწავლეებს ჰყავდეთ  სპეც-მას-
წავლებელი.  ამ სკოლაში ასეთი პე-
დაგოგი არის, რომელსაც შესაბამისი 
ტრენინგები აქვს გავლილი და თუ იქ 
ცენტრის გახსნა მოხდება, სხვებიც 
გადამზადდებიან.”

დღის ცენტრის შექმნის შესახებ გა-
დაწყვეტილებას დეპუტატები  მორიგ 
საკრებულოს სხდომაზე მიღებენ. 

ბიუროს სხდომაზე,  ხარაგაულის 
მუნიციპალიტეტში სოფლის მხარ-
დამჭერი  პროგრამის ფარგლებში 
განსახორციელებელი პროექტების  
დამტკიცების შესახებ საკითხის  გან-
ხილვისას,   დეპუტატებს შორის  სიტ-
ყვიერი  შელაპარაკება მოხდა.  მიზე-
ზი  - წესრიგის დაცვისაკენ მოწოდება 
და უხეში მიმართვები გახლდათ, რომ-
ლის დროსაც  „ქართული ოცნება-
კონსერვატორების” თავმჯდომარემ,   
გელა გოლუბიანმა,  საფინანსო-სა-
ბიუჯეტო კომისიის თავმჯდომარეს, 
ვარლამ ჭიპაშვილს   მიმართა:  ,,ხმა 
ჩაიკმინდე, ყველა საკითხზე თქვენი 
კომენტარი არ გვჭირდება”.  

„ამის მოთმენა უკვე აღარ შეიძლე-
ბა” - განაცხადა ვარლამ ჭიპაშვილმა,  
ეს რა მომართვაა, რას ნიშნავს „ხმა 
ჩავიკმინდო”. მე, თქვენ საუბარში 
ხელს არ გიშლით ბატონო გელა. 
თქვენ უფროსი ადამიანი ბრძანდებით 
და სამწუხაროა, რომ კოლეგებთან 
დამოკიდებულების ასეთ მაგალითს 
მაძლევთ. ხშირად იწონებთ თავს წარ-

სულის გამოცდილებით, ესაა თქვენი 
გამოცდილება?! მივმართავ საკრე-
ბულოს თავმჯდომარეს, სხდომები 
რეგლამენტის დაცვით წარმართოს. 
სამწუხაროდ, როგორც ჩანს, მას ეს 
არ შეუძლია, რისი ერთ-ერთი დასტუ-
რიც  დღევანდელი სხდომაა. ფაქტია, 
ხარაგაულის საკრებულოს უსუსტესი 
თავმჯდომარე ჰყავს. აქ ისეთი სცე-
ნები იდგმება, ისეთ განცხადებებს და 
ქმედებებს აქვს ადგილი, გამომაქვს 
დასკვნა, რომ საკრებულოს თავმჯ-
დომარე და მისი თანაპარტიელები, 
ერთიან ნაციონალურ მოძრაობასთან 
არიან კოჰაბიტაციაში. ვეღარ გავიგე 
ოპოზიცია ხართ თუ პოზიცია. სხდო-
მებზე იმისთვის ვიკრიბებით, რომ 
შეურაცხყოფები მივაყენოთ ერთმა-
ნეთს?! ესაა თქვენ მიერ წარმართუ-
ლი სხდომა ქალბატონო ინგა? ამით 
ვიამაყოთ? ჩვენი კამათი სულაც არ 
აინტერესებს ხალხს, საქმეს უნდა 
მივხედოთ და პასუხისმგებლობა, რო-
მელიც თითოეულ ჩვენთაგანს გვა-
კისრია კარგად უნდა გავითავისოთ”.

ცხარე დებატების გამო ბიუროს 
სხდომა დროებით გადაიდო. სხდო-
მის გაგრძელების შემდეგ დეპუ-

ტატებმა,  არასამეწარმეო (არა-
კომერციული) იურიდიული პირის  
ხარაგაულის ,,საზოგადოებრივი 
ჯანმრთელობის დაცვის ცენტრის” 
2015 წლის პროგრამა მოისმინეს, 
რომელიც მათ სამსახურის უფრომა 
ალექსანდრე ბარბაქაძემ გააცნო.    
დღის წესრიგით გათვალისწინებუ-
ლი საკითხების ამოწურვის შემდეგ, 
საფინანსო-საბიუჯეტო კომისიის 
თავმჯდომარემ, ვარლამ ჭიპაშვილ-
მა, ინციდენტთან დაკავშირებით  
კიდევ ერთხელ   გააკეთა განცხადე-
ბა: „ვგრძნობ, საკრებულოში მოსვ-
ლის დღიდან,  საკრებულოს თავმ-
ჯდომარე და რიგი დეპუტატები  
ჩემზე ზეწოლის მოხდენას ცდილო-
ბენ. ქალბატონი ინგა საკუთარი უფ-
ლებამოსილების ფარგლებს სცილ-
დება. როდესაც პოლიტიკურად 
ვმსჯელობ შესაბამის არგუმენტებს 
ვიშველიებ და ასე უნდა მესაუბრონ 
თავადაც,  კონკრეტული არგუმენ-
ტებით და არა შეურაცხმყოფელი 
სიტყვებით.  თუ მსგავსი ქმედებები 
კიდევ განმეორდება, ვინმე შემაწყ-
ვეტინებს სიტყვას ან დებატების 
მიმდინარეობისას  ჩემი სიტყვის 
თავისუფლებას შეზღუდავს, ყველა-
ფერზე საკრებულოს თავმჯდომარე 
იქნება პასუხისმგებელი, რადგან ის 
არის სპიკერი და ვალდებულია უზ-
რუნველყოს სხდომების რეგლამენ-
ტის წესით წარმართვა. საკრებულო 
პირადი დაპირისპირების ადგილი არ 
არის. აქ შეიძლება კონკრეტულ სა-
კითხზე ვიმსჯელოთ ან ვიკამათოთ. 
ქალბატონო ინგა, თქვენი მხრიდან  
მხოლოდ კრიტიკა და შეურაცხყოფა 
ისმის, რეალურად კი თქვენი გაკე-
თებული  ჯერ არაფერი მინახავს. 
ჩვენ დღეს ხელისუფლებაში ვართ 
და დაკისრებული პასუხისმგებლო-
ბა ერთად უნდა გავიზიაროთ, რა-

საც თქვენ  გაურბიხართ. ხშირად 
საუბრობთ შტატების შემცირებაზე 
და ამავდროულად ადამიანების და-
საქმებას ითხოვთ. ეს სწორი მიდ-
გომაა?! ეს მხოლოდ პოპულისტო-
ბაა. ასე პოპულისტობთ სხვა ბევრ 
საკითხთან დაკავშირებითაც. ჩემი 
საფიქრალი და საზრუნავი თქვენ-
გან განსხვავებით სულ სხვაა.  ჩემ  
სოფელში იკითხეთ რას ვაკეთებ, 
როგორ ვმუშაობ. სხვებისგან განსხ-
ვავებით, სიტყვებში არავის ვეკიდე-
ბი და ამით  არ ვმანიპულირებ.”

საკრებულოს თავმჯდომარე ინგა 
მაღრაძე ვარლამ ჭიპაშვილის  ბრალ-
დებებს  გამოეხმაურა: ,,თუ  თქვენ 
ფიქრობთ, რომ საკრებულოს შემად-
გენლობაზე ცუდ გავლენას ვახდენ, 
მაშინ  სხვა დანარჩენმა დეპუტატებ-
მაც მიმითითონ. ჩემი მხრიდან, თუ 
რამეა გამოსასწორებელი შევეცდები 
გამოვასწორო, თუ არა და საკრებუ-
ლოს თავმჯდომარის წინააღმდეგ  
შეგიძლიათ გამოიყენოთ კანონით 
და რეგლამენტით მინიჭებული უფ-
ლებამოსილებები. ბატონო ვარლამ, 
თქვენ  ნებისმიერი საკითხის გან-
ხილვისას შედიხართ  კამათში ან 
გამოთქვამთ  თქვენს   მოსაზრებას. 
მე, რომ ამის აღმოფხვრას ვცდილობ 
კანონის დარღვევაა? თქვენც, რომ 
ჩემს ადგილზე იყოთ ალბათ გაგი-
ჭირდებოდათ ემოციების მართვა. 
არის ზოგჯერ შემთხვევები, როდე-
საც ემოციები გვძლევს. ვფიქრობ, 
ეს ბუნებრივი მოვლენაა.”

დეპუტატმა გელა გოლუბიანმა 
აღნიშნა, რომ რეგლამენტის დაცვა 
ყველა დეპუტატის ვალდებულებაა. 
მისივე თქმით უახლოეს მომავალში 
საკრებულოს წარუდგენს საკითხს 
რეგლამენტში ცვლილებების შეტა-
ნის თაობაზე.

ეკა შავიძე

ბიუროს სხდომა  ცხარე დებატების ფონზე წარიმართა

ჩვენი გაზეთის მკითხველს კომ-
პანია „პოზიტივ თრეველის” საქ-
მიანობის შესახებ ერთხელ უკვე 
ვესაუბრეთ. ასე, რომ აღარ განვ-
მეორდებით და კომპანიის მორიგი 
საქველმოქმედო აქციის შესახებ 
მოგიყვებით, რომელიც ახლა უკვე 
დამფუძნებლების მშობლიურ  ხა-
რაგაულში გაიმართა. თავშივე, 
როცა კომპანიის ჩამოყალიბების 
იდეა გაჩნდა განსაზღვრული იყო, 
რომ იგი საქველმოქმედო ხასიათს 
მთელი თავისი არსებობის მანძილ-
ზე შეინარჩუნებდა.  ის სასიკეთო 
და საშვილიშვილო საქმე, რასაც 
კომპანია აკეთებს კარგად აქვს გა-
თავისებული მის დამფუძნებელს 
გოგა შავიძეს. გოგა რომ გულში 
ჩასახუტებელი ხარაგაულელია 
ესეც ყველამ ვიცით, მაგრამ აქ 
ნამდვილად განვმეორდები და 
ამას არაერთხელ ვიტყვი. კომპა-
ნიის ჩამოყალიბებაში განსაკუთ-
რებული წვლილი მიუძღვით ასევე 
გიორგი მაქაძეს, შოთა ლომიძეს. 
სწორედ მათი ლომის წილია იმ საქ-
ველმოქმედო აქცია-კონცერტის 
ორგანიზება, რომელიც 26 მარტს, 
ხარაგაულის კინოთეატრში მრა-
ვალშვილიანი ოჯახის ერთ-ერთი 
წევრის, გოგა ხახალაშვილის და-
სახმარებლად გაიმართა. გოგამ 
გასულ წელს, ხელის ორივე კი-
დური დაკარგა, მას 13 ოპერაცია 
ჩაუტარდა. დაზიანებები ჰქონდა 
თავისა და სახის მიდამოებშიც. გა-
დარჩენის შანსი მინიმალური იყო... 
იმედი თითქმის გადაწურული, მაგ-
რამ ღვთის მადლით, დედისა და ახ-
ლობელი ადამიანების გულმხურვა-
ლე ლოცვით დღეს ის ცოცხალია, 
დაბის N3 საჯარო სკოლაშიც სწავ-
ლობს და მეგობარ-თანატოლებშიც 
უკვე საკმაოდ ინტეგრირებულია. 
გოგა ხახალაშვილისთვის ეს დღე 
ყველაზე განსაკუთრებული იყო. 
მის ოდნავ დაბნეულ თვალებში, 
კარგად დაინახავდით ტკივილს, 
რომელიც ესოდენ თავზარდამცე-
მი იყო მისთვის. საქველმოქმედო 
კონცერტი კომპანია „პოზიტივ 
თრეველის” დამფუძნებელმა გოგა 
შავიძემ გახსანა. მან ქალბატონებს 
და განსაკუთრებით კი მარავალშ-
ვილიან დედებს მარტის დღესასწა-
ულები მიულოცა: „თქვენ, ქალბა-
ტონებო, დედებო, განსაკუთრებით 
კი მრავალშვილიანო დედებო, 
გილოცავთ გაზაფხულის დღე-
სასწაულებს. ბედნიერი ვარ, რომ  
დღევანდელ აქციას მრავალშვილი-

ანი ქალბატონებიც ესწრებიან და 
ერთ-ერთი ასეთი ქალბატონი, მაია 
ბერაძე დღეს ჩვენი კონცერტის 
მონაწილეცაა. დაგვიჯერეთ, ჩვენი 
ცხოვრების ყოველი წუთი, ყოველი 
წამი თქვენ გეძღვნებათ. თქვენ, 
ჩვენო დედებო, ყველანი ერთად, 
ერთ მუშტად შეკრულები ქმნით 
იმ დედაბოძს, რომლის მხრებზეც 
დგას დღეს საქართველო. შვილთა 
სიმრავლეს და ბედნიერ მომავალს 
გისურვებთ”. 

აქცია-კონცერტმა წარმატებით 
ჩაიარა, სცენაზე ერთმანეთს ენ-
ცავლებოდნენ ხარაგაულის ნიჭი-
ერი თაობები. ისინი გოგასთვის 
მღეროდნენ, ცეკვავდნენ, ლექსებს 
კითხულობდნენ.  საქველმოქმედო 
ფონდში სულ 4088 ლარი შემო-
ვიდა, ამაში შედის ის 1000 ლარი, 
რომელიც  მუნიციპალიტეტის გამ-

გეობამ ჩარიცხა. გოგა ამ თანხას 
პროთეზის შესაძენად გამოიყე-
ნებს. 

კონცერტის შემოქმედებითი 
ნაწილის დასრულების შემდეგ 
სიტყვა წარმოთქვა ხარაგაულის 
მუნიციპალიტეტის გამგეობის 
კულტურის, განათლების, სპორ-
ტის და ახალგაზრდულ საქმეთა 
სამსახურის უფროსმა ირინე ჩხე-
იძემ: „ძალიან სასიხარულოა, რომ 
მომავალი თაობა ასეთი სულისკ-
ვეთებითაა გამსჭვალული და მონ-
დომებული.  ის, რის გამოც ჩვენ 
დღეს აქ შევიკრიბეთ, სწორედ რომ 
კეთილშობილური მისიაა. ერთი 
წელიც არაა გასული მას შემდეგ 
რაც ხარაგაული შეძრა გოგა ხახა-
ლაშვილის ტრაგედიამ. დამეთანხ-
მებით და დამიდასტურებთ კიდეც, 
რომ მაშინ თითოეული ჩვენთაგანი 
ვლოცულობდით გოგას გადარ-
ჩენისთვის, ხოლო დღეს, ისევ მის 
დასახმარებლად გავერთიანდით. 
გოგამ უნდა  იგრძნოს რომ ხარა-
გაული მასთანაა. დიდი მადლობა 
მინდა ვუთხრა კომპანიის დამფუძ-
ნებლებს, კონცერტის ორგანიზა-
ტორებს. მადლობა ხარაგაულის 
შემოქმედებით ძალებს, რომელ-
თაც ასეთი შესანიშნავი კონცერტი 
წარმოგვიდგინეს და დააგვირგვი-
ნეს დღევანდელი დღე. მსიამოვ-
ნებს, რომ ინიციატივა - აკეთო 
კეთილშობილური საქმე, გაწიო 
ქველმოქმედება, სწორედ ახალ-
გაზრდებიდან მოდის”.  

საღამო შეაჯამა და რეზიუმე 
გააკეთა მუნიციპალიტეტის გამგე-
ბელმა, ბატონმა კობა ლურსმანაშ-
ვილმა:  „ძვირფასო ხარაგაულელე-
ბო, მიხარია როცა ერთად მდგომს 
გხედავთ, რათა ყველამ ერთად 

გავიზიაროთ ჩვენი უსაყვარლესი 
გოგას გარკვეული მდგომარეობა. 
მადლობა აქციის ორგანიზატორ 
კომპანიას, მის დაამარსებელს ბა-
ტონ გოგა შავიძეს. მიმაჩნია, რომ 
ასეთი ინიციატივები, როგორც 
საზოგადოების ასევე მუნიციპა-
ლიტეტის მხრიდან მხარდაჭერი-
ლი უნდა იქნეს. დარწმუნებული 
ვარ, ესაა საწყისი იმისა, რომ მო-
მავალში ასეთი ვითარების დროს 
ყველანი ერთად ვიდგეთ,  გვქონ-
დეს სულიკვეთება და შევძლოთ 
სხვისი ტკივილის გაზიარება. ამ 
ეტაპზე, პრობლემა, რომელიც 
გოგა ხახალაშვილის წინაშე დგას, 
გაცილებით მეტ თანხებს მოით-
ხოვს. ამიტომ მუნიციპალიტეტი 
იღებს ვალდებულებას შესაბამის 
უწყებებში და მათ შორის უპირ-
ველესად ჯანდაცვის სამინისტ-
როში შევიდეს ინიციატივით და 
შაუმდგომლობით, რათა ამაზე 
მაქსიმალურად იყოს ყურადღება 
გამახვილებული. მიხარია  და მსი-
ამოვნებს ჩემო მეგობრებო, რომ 
ასე სიყვარულით და თანადგომით 
გაქვთ გული და სული სავსე. ეს 
არის  დღევანდელი დღის მთავარი 
მიღწევა. ჩვენ აუცილებლად  ყვე-
ლა პრობლემას გოგას სასიკეთოდ 
გადავჭრით. მინდა გოგას მთე-
ლი  თავისი ცხოვრების მანძილ-
ზე   წარმატებები ვუსურვო. მძი-
მეა ის ტკივილი რომელიც დღეს, 
ჩვენ, მისი მდგომარეობთ გვაქვს 
მონიჭებუილი, მძიმეა პირველ 
რიგში მისი ოჯახისთვის. გოგას 
ჩვენ გასაჭირში არ მივატოვებთ, 
ეს  რეალობაა, მას ყოველთვის 
უნდა ქონდეს ჩვენი იმედი, ხარა-
გაულელების იმედი.   სიხარულით 
ამევსო გული როცა  გადაჭედილი 
დარბაზი დავინახე. ხარაგაულში 
ურთიერთსიყვარულით და ურ-
თიერთთანადგომით ბევრი ასეთი 
აქცია ჩატარდება.  ალბათ არ არ-
სებობს პრობლემა, რომლის გა-
დაწყვეტაც შეუძლებელია, ყველამ 
ერთად მოვინდომოთ და დამერწ-
მუნეთ პრობლემები უკან დაგვრ-
ჩება. ხარაგაულში და მის ქუჩებში 
ძალიან ბევრ ღიმილიან თვალებს 
ვიხილავთ. პირადად მინდა მად-
ლობა გადავუხადო ყველა იმ ორ-
განიზაციას და ინდივიდუალურ 
შემომწირველს ვინც დღევანდელ 
საქველმოქმედო აქციაში მიიღო 
მონაწილეობა”. 

თეა ბერიძე

გადაჭედილი დარბაზი და გოგა ხახალაშვილისთვის 
შეგროვებული 4088 ლარი

დაუბეგრავი მინიმუმის 
დაბრუნებისათვის 

დეკლარაციის შევსება 
დაიწყო

დაუბეგრავი მინიმუმის დაბრუნებისათვის 
დეკლარაციის    შევსება 1 აპრილიდან დაიწყო.   
თანხის ჩარიცხვა, დეკლარაციის    შევსებიდან 
სამი თვის განმავლობაში მოხდება.   შეგახსე-
ნებთ, რომ დაუბეგრავი მინიმუმით სარგებ-
ლობა იმ მოქალაქეებს შეუძლიათ, რომლებსაც  
2014  წელს ხელფასის სახით 1800-დან 6000 
ლარამდე  აქვთ აღებული.  მოცემულ შემთხ-
ვევაში მოქალაქეს უფლება აქვს  დაიბრუნოს 
360 ლარი, ხოლო თუ ხელფასის ოდენობა 1800 
ლარზე ნაკლებია, დაბრუნებას  კონკრეტული 
თანხის 20 პროცენტი ექვემდებარება.

ფინანსთა სამინისტროს ინფორმაციით, 
2014 წელს დაუბეგრავი მინიმუმი  470 ათასზე 
მეტ მოქალაქეს დაუბრუნდა და თანხის ოდე-
ნობა ჯამში 131 მლნ ლარზე მეტს შეადგენს.

„სათაგური” ხარაგაულის 
კინოთეატრში და ირინე 

ჩხეიძის კიდევ ერთი 
წარმატება

ხარაგაულში თეატრალური მოღვაწეობა მე-
20 საუკუნის დასაწყისიდან იღებს სათავეს. რაც 
იმის მანიშნებელია, რომ ჩვენს რაიონში  ოდით-
განვე ნიჭიერი თაობები იზრდებოდა. თეატრი 
მხატვრულ წარმატებას მაშინ აღწევს, როდე-
საც იგი ეპოქალური იდეებითაა გამსჭვალული 
და სიღრმისეულად ასახავს ადამიანის შინაგან 
სამყაროს.   მარტო სპექტაკლის კეთება არაა 
მთავარი მამოძრავებელი ძალა თეატრის შენარ-
ჩუნებისთვის, ამაში უდიდეს როლს  მაყურებე-
ლი თამაშობს.  თეატრის სპეციფიკა სწორედაც 
რომ  სცენისა და მაყურებლის ინტერესთა ერ-
თიანობას მოითხოვს. მათ შორის აუცილებე-
ლიცაა იყოს ემოციური და სულიერი თანხმობა. 
ჩემი აზრით სწორედ ეს ჰარმონია გახდა მიზეზი 
იმისა, რომ ხარაგაულმა საუკუნეების მანძილზე 
შეინარჩუნა თეატრი და ჟამთა ცვალებადობის 
დროს დღეს იგი, შეიძლება ითქვას,  ყველაზე 
წარმატებულია. თეატრმა სახალხო წოდება 
1959 წელს მიიღო და   სახალხო თეატრის პირ-
ველი ხელმძღავნელი  ოთარ აბაშიძე იყო. ხარა-
გაულის თეატრი დღეს სწორედ მისი  სახელობი-
საა. 2004 წლიდან თეატრს ნიჭიერი, ღირსეული, 
საქმის პროფესიონალი, ხარაგაულელი ქალბა-
ტონი ირინე ჩხეიძე ხელმძღვანელობს. მისი  რე-
ჟისორობით, მთელი ამ წლების განმავლობაში 
არაერთი სპექტაკლი დაიდგა. ესენი იყო:  „ნატ-
ვრის ხე”, „ექვსი შინაბერა და ერთი მამაკაცი”, 
„თანმდევი სული”,  „... და დროც გაჩერდება”, 
„ლექსო არ დაიკარგები”, საბავშვო სპექტაკლე-
ბი „წითელქუდა” და  „ბიბლიოთეკის ტყვეობა-
ში”. ამ მასალაში კი, ქალბატონი ირინეს ახალ 

3 გვ.



3#282 (9) 2 aprili 2015 w. axali xaragauli

ნამუშევარზე მინდა გესაუბროთ. ეს არის კიდევ 
ერთი საბავშვო სპექტაკლი „სათაგური”. „სა-
თაგურის” პრემიერა, 24 მარტს, ხარაგაულის 
კინოთეატრში გაიმართა. სპექტაკლის მსვლე-
ლობის დროს მაყურებლის ოვაციური შეძახი-
ლები და უწყვეტი აპლოდისმენტები, თამამად 
გვაძლევდა იმის თქმის საშუალებას, რომ პრე-
მიერა შედგა. ბავშვების უმრავლესობისთვის 
სპექტაკლი დებიუტი იყო. ყველაზე კარგად 
ორგანიზებულ სპექტაკლშიც კი მსახიობი გვევ-
ლინება, როგორც დამოუკიდებელი შემოქმედი, 
ბავშვებმა ამას ნამდვილად გაართვეს თავი და 
თავიანთი ღრმა მხატვრული სახე გამოავლი-
ნეს.  იგრძნობოდა, რომ ისინი განსაკუთრებუ-
ლი სიფრთხილით, მოწიწებით და რუდუნებით 
ასრულებდნენ თავიანთ როლებს.  

საინტერესოა რას გრძნობს სპექტაკლის რე-
ჟისორი, მითუმეტეს როცა, „სათაგურის” დას-
რულების შემდეგ, მის სახეზე ნათლად ჩანს 
ყველა ემოცია.

- ქალბატონო ირინე, გთხოვთ ორიოდ სიტ-
ყვით გვითხრათ სპექტაკლის შესახებ, რას 
გრძნობთ, რა ემოცია, რა განცდა გაქვთ ამდენი 
სამადლობელი სიტყვების შემდეგ. 

 - პირველ რიგში დავიწყებ იმით, რომ ბავშ-
ვებთან ურთიერთობა ძალიან სასიამოვნოა.  
მათთან მუშაობით იმდენი დადებითი ენერ-
გია მოდის, ისეთი სრულფასოვნების გრძნობა 
მეუფლება, ისე მიადვილდება მუშაობა, თით-
ქოს   ყველაფერი თავის ადგილზე ლაგდება და 
ეს ყოველივე  ჩემი ცხოვრების წესსზეც ნათ-
ლად აისახება. „სათაგური”  ჩემი მესამე საბავშ-

ვო სპექტაკლია. კარგი იქნება თუ  ხარაგაულში 
საბავშვო თეატრი ჩამოყალიბდება, მითუმეტეს 
როცა ამის პოტენციალი და რესურსი ნამდვი-
ლად გვაქვს. ჩვენ ვფიქრობთ ამაზე და დარწმუ-
ნებული ვარ იდეის განხორციელებაში ხელშეწ-
ყობაც გვექნება.   ყველა დამეთანხმება, რომ 
ხარაგაულში ნიჭიერების ზეიმია.   დღეს ბავშვი 
დააინტერესო თეატრით, ცოტა რთული თემაა, 
მაგრამ ხარაგაულელ ბავშვებს ეს არ სჭირდე-
ბათ, მათ, პირიქით, ისე უყვართ, აინტერსებთ 
და სათავისოდ თვლიან თეატრს, ერთი სული 
აქვთ როდის შეიკრიბებიან, როდის  მოვლენ რე-
პეტიციაზე. საქმე თუ არ გიყვარს, მას ძალით 
ვერ გააკეთებ და თუ გააკეთებ შესაბამისად 
პროდუქტი წარმატებული და ნაყოფიერი ვერ 
გამოვა.  ვფიქრობ რომ სპექტაკლი ნამდვილად 
შედგა. ჩვენი ყველაზე დიდი ჯილდო მაყურებ-
ლის აპლოდისმენტები და შეძახილები, ქუჩაში 
კმაყოფილი და მადლიერების გრძნობით აღსავ-
სე ადამიანების სახეებია.  რაც  მთავარია კმა-
ყოფილი და გახარებულები არიან ბავშვები. ეს 
კიდევ უფრო მნიშვნელოვანია ჩემთვის. მინდა 
მადლობა გადავუხადო, ხარაგაულის კულტუ-
რის ცენტრთან არსებულ ოთარ აბაშიძის სახე-
ლობის სახალხო თეატრის შემოქმედებით დასს; 
მსახიობებს, ბავშვებს, ყველა იმ ადამიანს ვინც 
სცენაზე არ ჩანს, მაგრამ უდიდეს შრომას წევს 
რომ სპექტაკლი იყოს წარმატებული, ხარის-
ხიანი, ნაყოფიერი. და ბოლოს, ყველაზე დიდი 
მადლობა ხარაგაულელ მაყურებელს, მათ ნამ-
დვილად აქვთ სმენის კულტურა, რაც ესოდენ 
მნიშვნელოვანია სცენაზე მდგომი მსახიობე-
ბისთვის.  

თეა ბერიძე

„სათაგური” ხარაგაულის კინოთეატრში და ირინე 
ჩხეიძის კიდევ ერთი წარმატება

ხარაგაულის მუნიციპალიტე-
ტის გამგებელი, კობა ლურს-
მანაშვილი დაუნის სინდრომის 
საერთაშორისო დღესთან დაკავ-
შირებით, კამპანიას - „მეგობრე-
ბი ქრომოსომებს არ ითვლიან", 
შეუერთდა და „მზის ბავშვებს" 
თანადგომა გამოუცხადა.

 მუნიციპალიტეტში დაუნის 
სინდრომის მატარებელი 5 ბავშ-
ვია, მათგან ყველაზე მცირეწ-
ლოვანი 11 წლის მარიამ მიქიაშ-
ვილია.

ხარაგაულის გამგებელი კობა 
ლურსმანაშვილი, გამგებლის 
მოადგილე თემურ ჩხეიძე, გამ-
გეობის სოციალური სამსახურის 
უფროსი ნანა კიკნაძე, გამგებლის 
მრჩეველი გენდერული თანასწო-
რობის საკითხებში ინგა ბერაძე 
და გამგებლის წარმომადგენელი 
კიცხის ადმინისტრაციულ ერ-
თეულში გია ჩხიკვაძე პატარა 
მარიამს საჩუქრებით ესტუმრნენ.

მარიამი ოთხი დედმამიშვილი-
დან ყველაზე პატარაა, მისი ოჯა-
ხი სოციალურად დაუცველია. 
მარიამის დედა ამბობს, რომ მას 
შვილი ქალაქ ზესტაფონში შშმ 
ბავშვთა დღის ცენტრ „ორიონ-
ში" დაჰყავს, თუმცა ფინანსური 
პრობლემების გამო დღის ცენტ-
რში ჩასვლას ხშირად ვერ ახერ-

ხებს.
გამგებლის მოადგილემ თემურ 

ჩხეიძემ აღნიშნა, რომ მარიამის 
მშობლები მიიღებენ ფინანსურ 
დახმარებას 100 ლარის ოდენო-
ბით, რომლითაც ისინი გარკვე-
ული დროით მაინც, ბავშვის დღის 
ცენტრში ტარებას შეძლებენ.

გამგეობის სოციალური სამსა-
ხურის უფროსის ნანა კიკნაძის 
ინფორმაციით, ხარაგაულის მუ-
ნიციპალიტეტის ტერიტორიაზე 
მცხოვრები დაუნის სინდრომის 
მქონე ბავშვები ადგილობრივი ბი-
უჯეტიდან დახმარების სახით ერ-
თჯერადად 200 ლარს მიიღებენ.

გამგებელმა კობა ლურსმანაშ-
ვილმა მარიამის მშობლებს აცნო-
ბა, რომ უახლოეს მომავალში შშმ 
ბავშვებისათვის ბორის სკოლა-
პანსიონში დღის ცენტრი გაიხს-
ნება. სადაც ხარაგაულის ტერი-
ტორიაზე მცხოვრებ შშმ პირებს 
მათთვის ადაპტირებული გარემო 
და შესაბამისი სწავლება ექნებათ.

მარიამის დედამ მადლობა 
გადაუხადა ხარაგაულის ადგი-
ლობრივი ხელისუფლების წარ-
მომადგენელებს და გამგებლის 
წარმომადგენელს გია ჩხიკვაძეს 
მისი ოჯახისადმი გამოჩენილი 
ყურადღებისათვის.

 ეკა შავიძე

ხარაგაულის მუნიციპალიტეტის 
გამგებელი, დაუნის სინდრომის 

საერთაშორისო დღესთან 
დაკავშირებით, კამპანიას   

შეუერთდა

ლიტერატურული სპექტაკლის პრემიერა 
ხარაგაულში

6 აპრილს, 5 საათზე, ხარაგაულის კინოთეატ-
რში იზა ვეფხვაძის საავტორო ლიტერატუ-
რული სპექტაკლის პრემიერა „მოყვასისათვის 
შეწირულები” გაიმართება, რომელიც  მიხეილ 
თამარაშვილს, მამა ილია კარტოზიას და პრო-
ფესორ იოსებ ჟორდანიას ეძღვნება.  29 მარტს  
„მოყვასისათვის შეწირულების” პრემიერა  თბი-
ლისის მოსწავლე ახალგზარდობის სასახლის და 

ქალაქ თბილისის მერიის მთავარი ბიბლიოთე-
კის  მიწვევით თბილისში  გაიმართა. სპექტაკლს 
კათოლიკური ეკლესიის მრევლი და საულიერო 
პირები, მამა ილია კარტოზიას მეგობრები და  
ახლობლები, პროფესორ იოსებ ჟორდანიას 
კოლეგები ესწრებოდნენ. აღნიშნული სპექტაკ-
ლით თეატრი საქართველოს რამდენიმე რე-
გიონშია მიწვეული. 

ჩეხური არასამთავრობო ორგანიზაცია  „ადამიანი 
გაჭირვებაში” (PIN – People in Need), ევროკავშირისა 
და ჩეხეთის განვითარების სააგენტოს დაფინანსებით 
ახორციელებს პროექტს, „მცირე ფერმერთა კოოპე-
რაცია და პროდუქტიულობის ზრდა იმერეთსა და 
რაჭაში”. პროექტი  მიზნად ისახავს კოოპერატივის 
შექმნას, რომელიც პრიორიტეტულ დარგში წარმოქმ-
ნილი პრობლემების გადაწყვეტაში დაეხმარება  მცი-
რე  ფერმერებს. კოოპერატივის საქმიანობის ტიპია 
(მარკეტინგული, გადამამუშავებელი, აგროტექნი-
კით  მომსახურებისა და წარმოების საშუალებებით 
მომარაგების კოოპერატივი). პროექტს აქვს ათი 
პრიორიტეტული დარგები:  მესაქონლეობა (ხორცი, 
რძე); მეფრინველეობა; თხილი; მემარცვლეობა; სა-
სათბურე მეურნეობა; მევენახეობა – მეღვინეობა; მე-
ფუტკრეობა; მეთევზეობა; კენკროვანი კულტურები; 
მეხილეობა.

პროექტის ფარგლებში, შეხვედრები  იმერეთსა და 
რაჭაში არსებულ მუნიციპალიტეტებში დარეგისტრი-
რებულ მცირე ფერმერებთან იმართება. სწორედ ასე-
თი შეხვედრა გაიმართა 25 მარტს ხარაგაულის მუნი-
ციპალიტეტის საგანმანათლებლო რესურსცენტრში.  
მოწვეულ ფერმერებს, პროექტი  „მცირე ფერმერთა 
კოოპერაცია და პროდუქტიულობის ზრდა იმერეთსა 
და რაჭაში”, კოორდინატორმა დავით  ჭელიშვილმა 
და ჩეხური ორგანიზაცია „PIN”-ის,  თერჯოლა- ზეს-
ტაფონი- ხარაგაულის წარმომადგენელმა,  ქეთევან 
გოცირიძემ გააცნო. შეხვედრაზე ასევე იმყოფებოდა  
სოფლის მეურნეობის სამინისტროს ხარაგაულის 
საინფორმაციო – საკონსულტაციო სამსახურის  უფ-
როსი  ბონდო კიკნაველიძე. მცირე ფერმერებმა დაწვ-
რილებით მოისმინეს რაში მდგომარეობს პროექტის 
არსი და  პრიორიტეტული დარგებიც აირჩიეს. 

ხარაგაულის მუნიციპალიტეტის მასშტაბით  ა/ო 
PIN (ადამიანი გაჭირვებაში)  კოოპერატივებისთვის  
გამოცხადებულ კონკურსში 13 მცირე ფერმერი  მი-
იღებს მონაწილეობას. 

ჩეხური ორგანიზაცია PIN-ის წარმომადგენელ-
მა, თერჯოლა- ზესტაფონი-ხარაგაულის საველე 

კოორდინატორმა, ქეთევან გოცირიძემ აღნიშნა, 
რომ  „პროექტი ძირითადად კოოპერატივების ჩამო-
ყალიბებისკენაა მიმართული. დღეს ჩვენ იმ მცირე 
ფერმერებს  შევხვდით, რომლებიც უკვე დარეგისტ-
რირებულნი არიან და   კოოპერატივის ჩამოყალიბე-
ბაში მოიაზრებიან. სამუშაო შეხვედრის შემდეგ მათ 
გამოყვეს პრიორიტეტული დარგები და  ჩამოყალიბ-
დნენ თუ რომელი კოოპერატივი რა მიმართულებით 
დაიწყებს მუშაობას.  კარგია, რომ საინფორმაციო-
საკონსულტაციო სამსახური აქტიურადაა ჩართული 
მცირე ფერმერების აქტივობებში. ვიმედოვნებ, რომ 
ხარაგაულში, სოფლის მეურნეობას განვითარების 
კუთხით, აუცილებლად შეიქმნება რამდენიმე კო-
ოპერატივი. ჩვენი ორგანიზაცია ფერმერებს ორი 
მიმართულებით ეხმარება; ესენია ტექნიკური დახმა-
რება და ინტელექტუალური მხარდაჭერა.  პირველ 
შემთხვევაში ფერმერებისთვის შევიძენთ საჭირო 
ტექნიკას, ხოლო მეორე მიმართულებით ფერმერებ-
თან ძირითადად იმუშავებენ დარგობრივი ექსპერ-
ტები, რომლებიც დაეხმარებიან მათ თანამედროვე 
ტექნოლოგიებით წარმართონ თავიანთი მეურნეობა 
და კოოპერატივები. ხელს შევუწყობთ მათ თავიანთი 
იდეების რეალიზებაში, რათა შემდგომ ეს იდეა ბიზნეს 
გეგმად აქციონ. ვაპირებთ გამოვაცხადოთ საგრანტო 
კონკურსი, სადაც მცირე კოოპერატივი (იგულისხ-
მება 10 წევრისგან შემდგარი ჯგუფი) მიიღებს 35 
ათასი ევროს დაფინანსებას, ხოლო უფრო მსხვილი 
და გაერთიანებული კოოპერატივი შესაძლებელია 
60 ათას ევროთიც კი დაფინანსდეს. აღვნიშნავ, რომ 
ფერმერები ამ თანხას მხოლოდ საჭირო ტექნიკის, და-
ნადგარების და ინვენტარის შესაძენად გამოიყენებენ.

პროგრამის განხორციელებაში გვეხმარებიან და 
ჩვენი პარტნიორები არიან ბიოლოგიურ მეცნიერება-
თა ასოციაცია „ელკანა,” რომელიც ძირითადად დარ-
გობრივი ექსპერტებითაა  დაკომპლექტებული  და 
ახალგაზრდა ეკონომისტთა ასოციაცია, რომლებიც 
ფერმერებს დაფინანსების კუთხით  უწევენ კონსულ-
ტაციებს.

თამარ მაღრაძე

„მცირე ფერმერთა კოოპერაცია და 
პროდუქტიულობის ზრდა იმერეთსა და რაჭაში”

ბიორაგი - უხვი მოსავლის მიღების უნიკალური საშუალება
(ინსტრუქცია)

ბიოენერგო აქტივატორი ხელს უწყობს 
მცენარეს მაქსიმალურად გამოავლინოს 
პოტენციური სასიცოცხლო შესაძლებ-
ლობანი,  ზემოქმედებს ურთულეს ბი-
ოლოგიურ პროცესებზე და სამეურნეო 
მახასიათებლებზე, ზრდის დაავადებებისა 
და არახელსაყრელი ფაქტორებისადმი 
მდგომარეობას, ხელს უწყობს საკვები 
ნივთიერებების შეთვისაბასა და გადაადგი-
ლებას მცენარეში. ყოველივე ეს კი, კარგი 
აგროტექნიკის პირობებში, განაპირობებს 
მარცვლოვანი, პარკოსანი, ბოსტნეულ – 
ბაღჩეული და ტექნიკური კულტურების 
მოსავლიანობის მნიშვნელოვან (რიგ შემ-
თხვევაში ორჯერ – სამჯერ) გაზრდას და 
მაღალი ხარისხის პროდუქციის მიღებას. 
ბიოსტიმულატორის გამოყენებით მნიშვნე-
ლოვნად იზრდება მოსავლის ხარისხობრი-
ვი მაჩვენებლებიც (ცილა, ამინმჟავები, ვი-
ტამინები, მიკროელემენტები, მაგალითად, 
იოდი, სელენი).

ზოგიერთი მცენარის, მაგალითად სიმინ-
დის მოსავლიანობის ზრდა გამოწვეულია 
არა მარტო თესლების გაღვივების უნარის 
გააქტიურებით, არამედ მცენარეზე ტარო-
ების რიცხვის, ასევე ტაროებში მარცვალ-
თა რიცხვისა და წონის გაზრდით. თითქმის 
ორმაგდება სიმინდის მწვანე მასაც, ამას-
თან მკვეთრად იზრდება მისი ყუათიანობა. 

ბიორაგის საშუალებით შესაძლებელია 
ძნელად დასაფესვიანებელ მრავალწლიან 
მცენარეთა და დეკორატიულ კულტურათა 
(აქტინიდია – კივი, ვერცხლისფერი ნაძვი, 
ყაზანლიყის ვარდი, მიხაკი და სხვა.) და-
ფესვიანება (კალმებით გამრავლება) და 
ნაყოფმსხმოიარობის რამდენიმე წლით 
დაჩქარება. 

ბიორაგის ხსნარის დამზადება. ბიორა-
გის ხსნარის დასამზადებლად ამპულაში 
მოთავსებულ სითხეს აზავებენ ზუსტად აწ-
ყულ  3,5 ლიტრ სუფთა არაქლორირებულ 
წყალში (უმჯობესია ჭის, წყაროს ან ახ-
ლადგამოხდილი წყალი), რომელიც ჩასხმუ-
ლია ხის, მინის, ინერტული პლასტმასის ან 
მომინანქრებულ ჭურჭელში და ურევენ ხის 
ჯოხით რამდენიმე წუთის განმავლობაში.

თესლების თესვისწინა დამუშავება. 1) ბი-
ორაგის ხსნარში მუდმივი აერაციისა და პე-
რიოდული მორევის პირობებში ათავსებენ 

შემდეგი კულტურების  თესლებს: სიმინდი, 
ხახვი, პრასი, კომბოსტო – 24 სთ; ხორბალი 
– 8 – 10 სთ; ლობიო – 4 – 5 სთ; სოიო – 3 სთ;  
მზესუმზირა, მწვანილი – 12 სთ; ნესვი, სა-
ზამთრო, კიტრი, გოგრა – 12 – 16 სთ; პომი-
დორი – 20 სთ; ნიორი, წვრილი ხახვი – 4 – 5 
სთ; ჭარხალი – 30 – 40 სთ; წიწიბურა – 1 სთ 
(ბიორაგის ხსნარში არ შეიძლება სხვადასხ-
ვა სახის თესლების ერთად მოთავსება).  ამ 
ხნის განმავლობაში თესლის ძირითადი ნა-
წილი იჟღინთება ხსნარით და იძირება ( ძი-
რითადი ფრაქცია), ხოლო დანარჩენი ნაწი-
ლი (მსუბუქი ფრაქცია) ცურავს, რომელსაც 
აცილებენ. 1 კგ სათესლე მასალას, თესლის 
სიმკვრივის მიხედვით, ასველებს 0,5 – 1 ლ 
ხსნარი. შეიძლება აგრეთვე ტომარაში ნა-
ხევრამდე ჩაყრილი თესლის მოთავსება 
ხსნარში. აერაციის მიზნით ტომარა დრო-
დადრო ამოღებულ უნდა იქნას ხსნარიდან. 
საჭიროა თესლის სისტემატური შემოწმება, 
რადგან უხარისხო სათესლე მასალა ხსნარ-
ში დიდი ხნით მოთავსების შედეგად შესაძ-
ლოა ჩალპეს ან დაზიანდეს. ხსნარიდან ამო-
ღებულ თესლებს აშორებენ 25 – 30 გრადუს 
ტემპერატურაზე და თესავენ 4 – 5 დღის 
განმავლობაში. 2)თესლების დამუშავება 
შეიძლება შესხურებითაც. 1 ცენტნერი სი-
მინდის, ხორბლის, ქერისა და შვრიისათვის 
საჭიროა 35 ლ სამუშაო ხსნარი. თესლებს 
ამუშავებენ სამჯერ: მარცვალს საცრიანი 
სარწყავით ასხამენ 15 ლ ხსნარს, საგულდა-
გულოდ ურევენ და აფარებენ ბრეზენტს. 6 
საათის შემდეგ მარცვალს კვლავ ასხამენ 10 
ლ ხსნარს და მომდევნო დღეს – დარჩენილ 
10 ლ ხსნარს. როცა ყველა მარცვალი გა-
ჯირჯვება, ბრეზენტს ხდიან და მარცვალს 
აშრობენ ჭარბი წყლის მოსაცილებლად. 
მეორე დღეს მარცვალი მზადაა დასათესად. 
მყარნაჭუჭიანი თესლების შემთხვევაში 
საჭიროა თესლების შემთხვევაში საჭიროა 
თესლების დაზიანება ( სტრატიფიკაცია) 
პრეპარატის შესაღწევად.

გამრავლება ბოლქვებით. 1) კარტო-
ფილის ბოლქვებს ბიორაგიის ხსნარში 
ათავსებენ 1 – 1,5 სთ და შემდეგ რგავენ  
(ყვავილობამდე და ყვავილობის პერიოდ-
ში მცენარეების თუ შეასხურებთ იმავე 
ხსნარს, სტიმულაციის ეფექტი გაიზრდე-
ბა). 2)ბოლქვების დამუშავება შეიძლება 

შესხურებითაც. ბიორაგის ხსნარით შესხუ-
რების შემდეგ ბოლქვებს 3 – 6 დღე – ღამე 
ათავსებენ 20 – 22 გრადუს ტემპერატურა-
ზე 80 – 95 % ჰაერის ტენიანობისა და აქ-
ტიური ვენტილაციის პირობებში, შემდეგ 
კი რგავენ. ამით მნიშვნელოვნად იზრდება 
როგორც მოსავლიანობა, ისე ხარისხობრი-
ვი მაჩვენებლები. 

ჩითილის ძირებს ბიორაგის ხსნარში 
ათავსებენ 24 სთ, ხოლო კალმებს 48 – 72 
სთ. მრავალწლიანი მცენარეების ფესვებს 
ფრთხილად სერავენ ბასრი დანით და ას-
ხამწნ 50 – 250 მლ ხსნარს (ხის სიდიდის 
მიხედვით).

ბიორაგი გამოიყენება მეცხოველე-
ობაშიც. საკვებში მისი დამატება ზრდის 
ფრინველებისა და ცხოველების წონას 
და პროდუქტიულობას თანაბარი კვებისა 
და შენახვის პირობებში. რაც მთავარია, 
მკვეთრად მაღლდება მათი გამძლეობა, 
უმჯობესდება ხორცის გემო და კვებითი 
თვისებები, იზრდება ფრინველთა კვერცხ-
მდებლობა. ამ დროს საკვების ხარჯი, ნამა-
ტის ერთეულზე გადაანგარიშებით, მნიშვ-
ნელოვნად მცირდება.

ბიორაგი არ წარმოადგენს საკვებ ნივთი-
ერებას და არ ცვლის მას, არამედ ზრდის 
მხოლოდ გამოყენების კოეფიციენტს, ხელს 
უწყობს საკვები ნივთიერებების შეთვისებას 
მცენარეში. მისი მოქმედება ძირეულად გან-
სხვავდება სასუქების მოქმედებისაგან. იგი 
აძლიერებს ფესვთა სისტემის განვითარებას 
– ფესვები ხდება გრძელი და დატოტვილი, 
ამასთან იზრდება ფოთლის ფართობი და 
მატულობს მასში ქლოროფილის შემცირება, 
აქტიურდება ნივთიერებათა ცვლა, ფოტო-
სინთეზი. ყოველივე ეს კი ზრდის მინიმალურ 
ნივთიერებათა შეთვისებას გარემოდან.

ბიორაგიის საშუალებით მაქსიმალური 
ეფექტის მიღება

შესაძლებელია მხოლოდ აგროტექნიკის 
ყველა პირობის დაცვით.

პრეპარატი ეკოლოგიურად სუფთა და 
უსაფრთხოა.

გახსოვდეთ, თქვენს ხელშია სასიცოცხ-
ლო პროცესების მართვის მძლავრი იარა-
ღი.

გისურვებთ წარმატებებს!

განცხადება
გაზეთის წინა ნომერში გამოქვეყნდა სტატია „ბენეფიციარებზე ბიოენერგოაქტივატორების უფასოდ გაცემა დაიწყო”, სადაც 

ტექნიკური შეცდომა გაიპარა. კერძოდ 1 ლიტრი  ბიორაგი იხსნება 100 ლიტრ წყალში. აქვე თანადაგირთავთ ბიოენერგოაქტივა-
ტორის გამოყენების ინსტრუქციას:

გამომცემელი
ხარაგაულის მუნიციპალიტეტის

გაზეთი ა(ა)იპ „ახალი ხარაგაული”.
მის: ხარაგაული, 9 აპრილის ქ.№15, ტელ: 22 10 25; 

რედაქტორი: ეკა შავიძე
ტელ.: 595 51 98 12

სარედაქციო კოლეგია:
თეა ბერიძე

რედაქციაში შემოსული მასალები არ რეცენზირდება და ავტორებს უკან არ 
უბრუნდებათ. გაზეთში დაბეჭდილი მასალებისა და სურათების მთლიანი ან 
ნაწილობრივი გამოყენება შესაძლებელია მხოლოდ რედაქციის თანხმობით. 

გამოქვეყნებული მასალების სიზუსტეზე პასუხს აგებს ავტორი. გამოთქმული 
მოსაზრებები შესაძლოა არ ემთხვეოდეს რედაქციის თვალსაზრისს.თამარ მაღრაძე

არასამეწარმეო (არაკომერციული) იურიდი-
ული პირის  ,,ხარაგაულის საზოგადოებრივი 
ჯანმრთელობის დაცვის ცენტრის”  მიერ 2015  
წელს განსახორციელებელი მუნიციპალური 
პროგრამები

ხარაგაულის საზოგადოებრივი ჯანმრთე-
ლობის დაცვის ცენტრის პროგრამა, რომელიც 
ფინანსდება ადგილობრივი რაიონული ბიუჯე-
ტიდან, შედგება შემდეგი სახის ძირითადი ღო-
ნისძიებებისაგან:

ეპიდზედამხედველობის განხორციელება და 
ეპიდსიტუაციის მართვის ღონისძიებები.

არაგადამდებ დაავადებათა პრევენციის ღო-
ნისძიებები.

მოსახლეობის ჯანმრთელობის მდგომარე-
ობის შენარჩუნების გაუმჯობესების ღონისძი-
ებები.

 სანიტარულ-ჰიგიენური ნორმების დაცვის 
ღონისძიებები.

ეპიდზედამხედველობის განხორციელება და 
ეპიდსიტუაციის მართვა ეპიდზედამხედველო-
ბის განხორციელება და ეპიდსიტუაციის მართ-
ვის ადგილობრივ ღონისძიებებს განეკუთვნება:

მიმდინარე ეპიდემიოლოგიური პროცესებისა 
და დინამიკის,  ინფექციურ დაავადებათა მასშ-
ტაბების, გავრცელების ხასიათისა  და მათი სო-
ციალურ ეკონომიკური მნიშვნელობის ყოველკ-
ვარტალურად შესწავლა.

ტერიტორიების ნოზოლოგიების მიხედვით 
ეპიდემიოლოგიურად არაკეთილსაიმედო დაყო-
ფა და შესაბამისი სამუშაო რუკების შედგენა.

საყოფაცხოვრებო, შრომის პირობებისა და 
სხვა ფაქტორების გათვალისწინებით დაავადე-
ბის მაღალი რისკის ქვეშ მყოფი მოსახლეობის 
ჯგუფების გამოვლენა და  აღრიცხვა.

ინფექციური დაავადებების აღმოჩენების 
შემთხვევაში ეპიდპროცესის კონკრეტული მი-
ზეზებისა და მათი განმაპირობებელი ფაქტორე-
ბის დადგენა.

ეპიდემიური სიტუაციის გართულების შემთ-
ხვევაში, ადგილობრივი მმართველობის ორგა-
ნოების და ჯანდავცის ზემდგომი სამსახურების 
დროულად ინფორმირება.

პროფილაქტიკური და ეპიდსაწინააღმდეგო 
ღონისძიებების ადეკვატური სისტემების, მათი 
თანმიმდევრობის, რეალიზების ვადებისა და სა-
ჭირო რესურსების განსაზღვრა.

მუნიციპალური პროგრამების გათვალის-
წინებული პროფილაქტიკური და ეპიდსაწინაა- 
ღმდეგო ღონიძიებების მაშტაბების, ხარისხის, 
ეპიდემიოლოგიური ეფექტიანობის შესწავლა და 
საჭიროებისამებრ, მათი პერიოდული კორექტი-
რების მიზნით, წინადადებების შემუშავება.

ეპიდსიტუაციის მოკლე და საშუალოვადიანი 
პროგნოზების შემუშავება.

ავადობის დინამიკაზე ეპიდზედამხედველო-
ბის ინფორმაციული უზრუნველყოფის მიზნით, 
ადგილებზე მონაცემების მოძიება, შეკრება, რე-
გისტრაცია და დამუშავება-ანალიზი.

დაინტერესებული უწყებებისათვის საჭირო 
ინფორმაციის გადაცემა სასწრაფო  შეტყობი-
ნებების წესებისა და ვადების მკაცრი დაცვით.

ნოზოკომიურ (საავადმყოფოსშიდა) მონიტო-
რინგის განხორციელება.

ინფექციური დაავადებათ შემთხვევების კე-
რებში ეპიდემიოლოგირი კვლევების

ჩატარება და ეპიდსაწინააღმდეგო ღონისძი-
ებათა რეალიზება და (მათ შორის

საჭიროებისას სადეზინფქციო სამუშაოების 
წარმოების ხელშეწყობა).

ინფექციურ დაავადებათა სპეციფიური პრე-
ვენციული ღონისძიებების გატარების ორგანი-
ზება, მოსახლეობაში პროფილაქტიკურ - საგან-
მანათლებლო სამუშაოების წარმოება.

პირველადი ჯანდაცვის ქსელში დასაქმე-
ბული პერსონალის სწავლების ორგანიზაცია 
დაავადებათა პრევენციის დროული ინფორ-
მირების და ეპიდსაწინააღმდეგო ქმედებების 
საკითხებში.

ახალი პვენმოკოკური ვაქცინის დანერგვას-
თან დაკავშირებით ღონისძიებების განხორცი-
ელება.

ქვეყანაში წითელას დაავადების ელიმინა-
ციის მიხნით 1984-99 წლებში დაბადებულ მო-
სახლეობის მასიური გადაცრა.

ტუბერკულოზის ინფექციის კონტროლი 
- კერძოდ სამედიცინო დაწესებულებაში ინ-
ფექციური კონტროლი - დაავადების ადრეული 
გამოვლენაზე, დიაგნოსტიკაზე ადმინისტრა-
ციული ლონტროლო ტუბერკულოზის რისკის 
შესამცირებლად, გარემოს კონტროლი ტუბერ-
კულოზის გადაცემის რისკის შესამცირებლად.

 დაავადებათა კონტროლისა და საზოგა-
დოებრივი ჯანმრთელობის ეროვნული ცენტ-
რის გენერალური დირექტორის ბატონ ამ. გამყ-
რელიძის 09. 06. 13 წლის № 06/1562 წერილის 
შესაბამისად ვირუსული მენინგიტზე ეპიდ. ზე-
დამხედველობის გაუმჯობესების მიზნით უნდა 
გატარდეს რიგი ღონისძიებებისა: სამოქმედო 
ტერიტორიაზე არსებული სამედიცინო დაწე-
სებულებების პერსონალიდან გამოვლინებული 
ყველა  მწვავე ინფ. წარმოშობის მენინგიტის 
დიაგნოზის დროს უნდა ჩატარდეს ეპიდემი-
ოლოგიური კვლევა. ყველა სკოლამდელ და 
სასკოლო დაწესებულებებში ზედამხედველო-
ბა ეპიდემიოლოგიურ რეჟიმზე. მენინგიტების 
რიცხვის მატების ზრდისთანავე უნდა მოხდეს 
40 კვირიანი  ყოველკვირეული კონტროლი, მო-

ნაცემების შემთხვევის სისტემატური გადაცემა 
დ.კ.-ის ეროვნულ ცენტრში.

 რაიონის პირველადი ჯანდაცვის რგოლის 
ყველა სამკურნალო დაწესებულების სამედი-
ცინო პერსონალისათვის ტრენინგის ჩატარება 
,,სამედიცინო სტატისტიკური ინფორმაციის 
წარმოების და მიწოდების წესის შესახებ”.

 პროფილაქტიკური  იმუნიზაციის პროცესის 
დაგეგმვა, განხორციელების ორგანიზაცია, სა-
მიზნე კონტიგენტების იმუნიზაციით მოცვის მა-
ღალი მაჩვენებლების უზრუნველყოფის მიზნით 
სათანადო ღონისძიებების განხორციელება . 
მოსახლეობაში პროფილაქტიკურ - საგანმანათ-
ლებლო სამუშაოების წარმოება.

 ჰელმინთოზების მიზანმიმართული სკრი-
ნინგული კვლევების საფუძველზე, პროფილაქ-
ტიკური ღონისძიებების შემუშავება - გატარება 
(ორგანიზაცია) და რეკომენდაციების მომზადე-
ბა.

 ზოგადსაგანმანათლებლო დაწესებულებე-
ბის მოსწავლეების და სკოლამდელი დაწესებუ-
ლებების აღსაზრდელების გამოკვლევა პარაზი-
ტული დაავადების აღმოჩენის მიზნით.

 რაიონის სხვა დანარჩენ არაორგანიზებულ 
ბავშვთა გამოკვლევა ასევე ჰელმინთოზების აღ-
მოჩენის მიზნით.

 რაიონის სოფლებში ექიმი-პარაზიტოლო-
გისა და ლაბორანტის ვიზიტების ორგანიზება 
ჰელმინთებზე გამოკვლევის მსურველ მოსახ-
ლეობასთან. 

საუბრებით მოსახლეობის ინფორმირება პა-
რაზიტული დაავადებების მიმდინარეობის გავ-
რცელების და პროფილაქტიკის შესახებ.

1.2. ანტირაბიულ ღონისძებებს განეკუთვ-
ნება:

ცოფთან ბრძოლის კომპლექსურ ღონისძი-
ებათა პროექტის შემუშავება და განხორციელე-
ბის მეთვალყურეობა.

ცოფის გავრცელების სიტუაციური მართვის 
პროცესებზე სისტემატუერი მონიტორინგის 
წარმოება და სათანადო სამსახურების დროული  
ინფორმირება, ანტირაბიული კაბინეტის ფუნქ-
ციონირების ხელშეწყობა, სამედიცინო პერსო-
ნალის ინსტრუქტაჟი შესამაბისი სამედიცინო 
დოკუმენტაციის წარმოების და სასწრაფო შეტ-
ყობინების არსებული წესების დაცვის შესახებ.

 ანტირაბიული მომსახურების სწორი ტაქ-
ტიკის და ცივი ჯაჭვის მოთხოვნათა დაცვაზე 
მონიტორინგი. ანტირაბიული მომსახურების 
ეპიდანალიზის წარმოება.

 სამოქმედო ტერიტორიაზე ,,ცოფის პროფი-
ლაქტიკის ღონისძიებათა გაძლიერების შესა-
ხებ” საქართველოს პრეზიდენტის 1997 წლის 
28 იანვრის # 70 ბრძანებულებაში ცვლილებების 
შეტანის თაობაზე საქართველოს პრეზიდენტის 
2002 წლის 16 აპრილის # 173 ბრძანებულების 
განსაზღვრული ღონისძიებების ხელშეწყობა, 
ყოველკვარტალური ანალიზი და ადგილობრივი 
მმართველობის ორგანოებისა და შრომის, ჯან-
მრთელობისა და სოციალური სამინისტროს, 
საზოგადოებრივი ჯანდაცვის დეპარტამენტის 
ინფორმირება.

 ჰიდროფობიის საეჭვო დიაგნოზით ადამი-
ანის გარდაცვალების შემთხვევაში, დიაგნოზის 
დაზუსტების მიზნით პათოლოგიური მასალის 
ლაბორატორიული გამოკვლევის ხელშეწყობა 
და ჰიბროფობიით ადამიანის გარდაცვალების 
თითეული შემთხვევის საგანგებო განხილვის 
ორგანიზაცია.

 ადამიანისათვის ჰიდროფობიის დიაგნოზის 
დასმისა და ცოფზე საეჭვო ცხოველთან ადამი-
ანის კონტაქტის ყველა შემთხვევის ვეტსამსახუ-
რისათვის სასწრაფოდ შეტყობინება.

 ცოფზე საეჭვო ცხოველის მიერ დაკბენა-და-
კაწვრა-დადორბვლის შემთხვევების ეპიდემი-
ოლოგიური შეწავლა.

 ანტირაბიული და ანტიტეტანური საშუალე-
ბით ანტირაბიული კაბინეტების მოთხოვნილე-
ბის განსაზღვრა.

 პირველადი ჯანდაცვის ქსელში დასაქმებუ-
ლი პერსონალის სწავლების ორგანიზაცია ან-
ტირაბიული დახმარების საკითხებში. მოსახლე-
ობასთან პროფილქტიკურ-საგანმანათლებლო 
მუშაობა

1.3. მალარიის წინააღმდეგ ბრძოლის ადგი-
ლობრივ ღონისძიებებს განეკუთვნება:

I  მალარიის გადამტანის წყლის ფაზების წი-
ნააღმდეგ ბრძოლის ღონიძიებანი:

ანოფელოგენური წყალსატევების აღრიცხვა-
პასპორტიზაცია და დაგამბუზირებული წყალ-
სატევების რაოდენობის და ფართობის დადგენა.

წყალსატევების გამოკვლევა და გადამტანის 
წყლის ფაზების აღმოჩენის შემთხვევაში მათი 
საწინააღმდეგო ღონისძიებების ჩატარების ორ-
განიზება.

ანოფელოგენურ წყალსატევებში გამბუზიის 
მაქსიმალური გავრცელება.

გადამტანის წყლის ფაზების აღმოჩენისას 
წყალსატევების დამუშავება ეკოლოგიურად 
უსაფრთხო საშუალებებით, სადაც შეუძლებე-
ლია გამბუზიის გავრცელება.

მცირე სანიტარულ ჰიდროტექნიკური (საბო-
ნიფიკაციო) სამუშაოების - წყალსატევების გაწ-
მენდა წყალმცენარეებისაგან. მათი დაშრობა.

1.4. მალარიის გადამტანის დაფრთიანებული 
ფაზების წინააღმდეგ ბრძოლის ღონისძიებანი, 
მათ შორის: 

მალარიის გადამტანზე ფენოლოგიური დაკ-

ვირვებები: რიცხობრიობის სეზონური აღრიცხ-
ვა.

ეპიდმაჩვენებლების მიხედვით (მალარიის 
კერა, გადამტანის რიცხობრიობის მკვეთრი 
მატება და სხვა) არასაცხოვრებელი ფართის 
დამუშავება, გარემოს დაცვის პრობლემების 
გათვალისწინებით.

II  არაგადამდებ დაავადებათა პრევენციის 
ღონისძიებები:

3.1. ჯანმრთელობის ხელშეწყობის საგანმა-
ნათლებლო-საინფორმაციო მუშაობის ორგანი-
ზება და ხელშეწყობა. 

3.2. ქცევითი რისკ-ფაქტორების მოდიფი-
ცირების და პრევენციის საკანონმდებლო და 
ნორმატიული მოთხოვნების შესრულების ხელ-
შეწყობა და მონიტორინგი.

3.4. დედათა და ბავშვთა ჯანმრთელობის 
ხელშეწყობის მიზნით შესაბამისი ღონისძიებე-
ბის განხორციელება.

III მოსახლეობის ჯანმრთელობის მდგომარე-
ობის შენარჩუნების და  გაუმჯობესების ღონის-
ძიებებს განეკუთვნება:

თამბაქოს, ალკოჰოლიზმის და მენტალური 
ჯანმრთელობის ხელშეწყობის, ნარკომანიის, 
ტრავმატიზმისა და ძალადობის პროფილაქტი-
კის, ჯანსაღი კვების და ფიზიკური აქტივობის, 
ჯანმრთელობის ხელშემწყობი სკოლების მოდე-
ლის დანერგვის ღონისძიებები, რომლის ფარგ-
ლებშიც დაგეგმილია შემდეგი საქმიანობები:

ჯანმრთელობის ხელშემწყობი სკოლების მო-
დელის მიმდინარე პროექტის არეალის გაფარ-
თოება, რესურსცენტრთან კოორდინირებული 
მუშაობით.

საგაზეთო პუბლიკაციების მომზადება მო-
სახლე ობაში ცხოვრების ჯანსაღი წესის დამკ-
ვიდრების საკითხებზე. მასმედიასთან კოორდი-
ნირებული მუშაობით.

სხადასხვა რისკ ჯგუფების ეპიდემიოლოგი-
ური და ლაბორატორიული კვლევები.

შიდსის წინააღმდეგ ბრძოლის პროპაგანდა 
აღნიშნულის ფარგლებში დაგეგმილია შემდეგი 
საქმიანობები :

ლექცია–საუბრების ორგანიზება მოზარდებ-
თან.

რაიონში მოფუნქციონირე რეპროდუქტი-
ული კაბინეტის მუშაობის კოორდინირება, სა-
ჭირო მეთოდური მასალებით უზრუნველყოფა, 
ცენტრალური დონიდან ოჯახის დაგეგმარები-
სათვის მოწოდებული სხვადსხვა საშუალებების 
მიღება, აღრიცხვა.

IV. სანიტარულ – ჰიგიენური ნორმების დაც-
ვის ღონისძიებები:

საზოგადოებრივ შენობებსა და საგანმანათ-
ლებლო–სასწავლო დაწესებულებებში სანი-
ტარულ – ჰიგიენური ნორმების დაცვაზე ზე-
დამხედველობა–მონიტორინგი,  ინფორმაციის 
მიწოდება თვითმართველობისათვის.

ბავშვთა სკოლამდელი დაწესებულებების სა-
ნიტარულ – ეპიდემიოლოგიური რეჟიმის ორგა-
ნიზაციის ხელშეწყობა, მონიტორინგი.

დასახლებული პუნქტების ტერიტორიის 
დასუფთავების, ნარჩენების განთავსების, უტი-
ლიზაციის, განადგურების სქემების შემუშავება 
დასუფთავების სამსახურთან ერთად.

ხარაგაულის საზოგადოებრივი ჯანმთელო-
ბის დაცვის ცენტრისთვის 2015 წლის მუნიცი-
პალური პროგრამების სავარაუდო ვარიანტები:

თამბაქოს მოხმარების, ჯანმრთელობისათ-
ვის მავნე ჩვევებისა და არაინფექციური დაავა-
დებების რისკ–ფაქტორების დადგენა და პრო-
ფილაქტიკა;

ბავშვთა ჯანსაღი აღზრდის საფუძვლების 
ჩამოყალიბება;

მოზარდების სამედიცინო–პროფილაქტიკუ-
რი განათლება;

სოფლის მოსახლეობის ჯანმრთელობაზე 
ორიენტირება;

თამბაქოს მოხმარების პროფილაქტიკა სას-
წავლო/სააღმზრდელო დაწესებულებებში;

წამალდამოკიდებულების /ნარკომანიის/ 
პროფილაქტიკა ახალგაზრდებში;

ალკოჰოლიზმის პროფილაქტიკა;
ტრავმატიზმის პრევენცია სამთოგადამამუ-

შავებელ ინდუსტრიაში;
სკოლამდელი და სასკოლო ასაკის ბავშვ-

თა ჯანმრთელობის მდგომარეობის შესწავლა /
ჰელმინთებით ინვაზირება, ფიზიკური განვითა-
რება–ტანმდეგობა და სხვა/ რეკომენდაციებისა 
და წინადადებების პაკეტის მომზადება. ადგი-
ლობრივი თვითმართველობის ორგანოებისათ-
ვის, ბავშვთა ორგანიზებული დაწესებულებების 
ხელმძღვანელებისათვის და მოსახლეობისათ-
ვის;

სკოლამდელი და სასკოლო ასაკის ბავშვთა 
ჯანმრთელობის მდგომარეობის მონიტორინგი;

ახალგაზრდა დედების სკოლა;
სქესობრივი გზით გადაცემადი ინფექციების 

შესახებ მოსახლეობის ინფორმირების დონის 
ამაღლება;

იმუნიზაციის მსოფლიო დღის ჩატარება /სა-
ვარაუდოდ აპრილში/ – მთლიანი მოსახლეობა;

იმუნიზაციის ევროპის კვირეულის ჩატარება 
/სავარაუდოდ აპრილში/ – მთლიანი მოსახლე-
ობა;

წითელას საწინააღმდეგო აცრების მნიშვნე-
ლობის შესახებ ბენეფიციართა ცოდნის ამაღ-
ლება – მთლიანი მოსახლეობა;

პნევმონიების და მენინგიტების პროფილაქ-
ტიკაში პნევმოკოკური აცრების მნიშვნელობისა 
და იმუნიზაციის ეროვნულ კალენდარში პნევ-
მოკოკური აცრების დანერგვაზე ინფორმირება 
– რეპროდუქციული ასაკის ქალები და ახალშო-
ბილთა დედები /სამშობიარო სახლებში/ განყო-
ფილებებში, სკოლებში, პოლიკლინიკებში/;

როტავირუსული აცრების დროულობის 
მნიშვნელობაზე დედების ცოდნის ამაღლება – 
რეპროდუქციული ასაკის ქალები და ახალშო-
ბილთა დედები /სამშობიარო სახლებში/ განყო-
ფილებებში, სკოლებში, პოლიკლინიკებში/;

არასამეწარმეო (არაკომერციული) იურიდიული პირის ,,ხარაგაულის 
საზოგადოებრივი ჯანმრთელობის დაცვის ცენტრის” 2015 წლის  პროგრამა

განკარგულება საპრივატიზაციო ობიექტების ნუსხის 
დამტკიცების შესახებ

საქართველოს ორგანული  კანონის ,,ადგილობრივი თვითმმართველობის კოდექსის"     
24–ე მუხლის პირველი პუნქტის ,,ე.დ" ქვეპუნქტის შესაბამისად 

ხარაგაულის მუნიციპალიტეტის საკრებულომ გადაწყვიტა:
მუხლი. დამტკიცდეს  გამგებლის მიერ წარმოდგენილი  საპრივატიზაციო ობიექტე-

ბის ნუსხა  (თან ერთვის). 
მუხლი 2. განკარგულება ძალაში შევიდეს ხელმოწერისთანავე.
მუხლი 3. განკარგულება  შეიძლება გასაჩივრდეს საქართველოს ,,საქართველოს ზო-

გადი ადმინისტრაციული კოდექსის” 180-ე  მუხლით დადგენილი  წესით.
საკრებულოს თავმჯდომარე                               

ინგა მაღრაძე       

გაზეთი ,,ახალი ხარაგაულის” რედაქცია ღრმა მწუხა-
რებით იუწება, რომ გარდაიცვალა მე-3 საჯარო სკოლის, 
ქართული ენისა და ლიტერატურის პედაგოგის, ქალბატო-
ნი მერი გიორგიძის ძმა 

ალექსანდრე გიორგიძე 
და სამძიმარს უცხადებს განსვენებულის ოჯახს.


